
Sud Bosne i Hercegovine

Суд Босне и Хецеговине

Broj: S1 3 Iž 047845 24 Iž                                                               
Sarajevo, 08.04.2024. godine

Sud Bosne i Hercegovine u Sarajevu, u apelacionom vijeću sastavljenom od sudija Mirsade Džindo, kao predsjednika vijeća, Zvjezdane Antonović i Staniše Gluhajića, kao članova vijeća, odlučujući o žalbi političke stranke Stranka za Bosnu i Hercegovinu, sa sjedištem u Sarajevu, ul. Reisa Džemaludina Čauševića 2/1, koju zastupa Generalni sekretar Džemal Smajić, izjavljenoj protiv odluke Centralne izborne komisije Bosne i Hercegovine broj: 05-01-07-6-489/23 od 14.03.2024. godine, zbog kršenja Zakona o finansiranju političkih stranaka, u nejavnoj sjednici, održanoj dana 08.04.2024. godine, donio je

R J E Š E N J E

Žalba se odbija.

O b r a z l o ž e n j e


Odlukom Centralne izborne komisije Bosne i Hercegovine broj i datum navedeni u uvodu, utvrđeno je da je politička stranka Stranka za Bosnu i Hercegovinu odgovorna što u 2020.godini :
a) finansijska sredstva u iznosu od 188.757,75 KM utrošila bez donesenog Programa utroška sredstava za 2020. godinu, čime je prekršila odredbe člana 4. stav 1. Zakona o finasiranju političkih stranaka

b) nije uspostavila evidencije u poslovnim knjigama, niti je u finansijskom izvještaju prijavila donacije koje je ostvarila besplatnim korištenjem poslovnih prostora i nije vodila evidencije o nenovčanim donacijama koje je ostvarila otpisom pozajmica u iznosu od 1.936,08 KM, čime je prekršila odredbe člana 5. stav 4 Zakona o finasiranju političkih stranaka 
c) primila donacije od pravnog lica koje je tokom 2020. godine imalo zaključene ugovore o javnoj nabavci usluga sa organom izvršne vlasti čija je vrijednost veća od 10.000,00 KM, te je primila donaciju pravnog lica koje se finansiralo javnim sredstvima i ostvarila donacije anonimnih donatora, 
d) nije uspostavila potpune evidencije o svojim prihodima, rashodima, obavezama, novčanim tokovima, nije postupila po principima blagajničkog poslovanja, nije dostavila traženu dodatnu finansijsku dokumentaciju, godišnji finansijski izvještaj nije popunila un skladu sa odredbama Pravilnika o godišnjem finansijskim izvještajima političkih stranaka i nije uspostavila potpune, tačne i blagovremene evidencije o troškovima izborne kampanje, čime je prekršila odredbe člana 11. stav 1. i člana 12. stav 1., 3., 4. i 5. Zakona o finansiranju političkih stranaka i odredbe člana 15.1 stav 1. Izbornog zakona BiH,
pa joj je na osnovu člana 15. stav 2. i primjenom člana 19. stav 1. tačka a), f) i h) Zakona o finansiranju političkih strankama izrečena : 
1) za povredu tačke a) novčana kazna u iznosu od 10.000,00 KM (deset hiljada konvertibilnih maraka), 

2) za povredu iz tačke b) novčana kazna u iznosu od 1.000,00 KM (jedna hiljada konvertibilnih maraka), 
3) za povredu iz tačke c) novčana kazna u iznosu od 1.500,00 KM (hiljdu i petsto konvertibilnih maraka)

4) za povredu iz tačke d) novčana kazna u iznosu od 7.000,00 KM (sedam hiljada konvertibilnih maraka), odnosno jedinstvena novčana kazna u iznosu od 19.500,00 KM (devetnaest hiljada i petsto konvertibilnih maraka).

Žalitelj je blagovremeno izjavio žalbu na navedenu odluku navodeći da stranka radi otežanog rada i komunikacije sa organizacionim dijelovima izazvane pandemijom Covid 19, potrebnu dokumentaciju nije prikupila na vrijeme; da nije mogla imati uspostavljen sistem unutrašnje finansijske kontrole jer je svaki organizacioni dio imao svoj identifikacioni broj kao pravno lice, zbog čega je dolazilo do odstupanja u prikazu finansijskih pokazatelja. U vezi kršenja ostalih odredbi je istakao da počinjeni prekršaji nisu učinjeni sa namjerom, te da će nastojati da iste ne ponavlja u budućnosti. Smatra da visina izrečena kazne nije srazmjerna učinjenim povredama, te predlaže da se ista umanji.
Centralna izborna komisija BiH je u odgovoru na žalbupredložila da se žalba odbije kao neosnovana

Žalba nije osnovana.
Iz stanja spisa i dokaza u istome, proizlazi da je pobijana odluka Centralne izborne komisije pravilna i zakonita jer se zasniva na pravilno i potpuno utvrđenom činjeničnom stanju i pravilnoj primjeni materijalnog prava. Naime, CIK BiH je utvrdila da je žalitelj finansijska sredstva u iznosu od 188.757,75 KM utrošio bez donesenog Programa utroška sredstava za 2020. godinu, nije uspostavio evidencije u poslovnim knjigama, niti je u finansijskom izvještaju prijavio donacije koje je ostvario besplatnim korištenjem poslovnih prostora i nije vodio evidencije o nenovčanim donacijama koje je ostvario otpisom pozajmica u iznosu od 1.936,08 KM, primio donacije od pravnog lica koje je tokom 2020. godine koje je imalo zaključene ugovore o javnoj nabavci usluga sa organom izvršne vlasti čija je vrijednost veća od 10.000,00 KM, te primio donaciju pravnog lica koje se finansiralo javnim sredstvima i ostvario donacije anonimnih donatora, nije uspostavio potpune evidencije o svojim prihodima, rashodima, obavezama, novčanim tokovima, nije postupio po principima blagajničkog poslovanja, nije popunio godišnji finansijski izvještaj u skladu sa odredbama Pravilnika o godišnjim finansijskim izvještajima političkih stranaka, nije uspostavio potpune, tačne i blagovremene evidencije o troškovima izborne kampanje, niti je dostavio traženu dodatnu finansijsku dokumentaciju, čime je prekršio odredbe člana 4. stav 1., člana 5. stav 4. člana 8. stav 1. i 4., odredbe člana 11. stav 1. i člana 12. stav 1., 3., 4. i 5. Zakona o finansiranju političkih stranaka, te odredbe člana 15.1 stav 1. Izbornog zakona BiH.
Služba za reviziju je sačinila Preliminarni izvještaj o pregledu Godišnjeg finansijskog izvještaja za 2020. godinu političke stranke Stranka za Bosnu i Hercegovinu, broj: 03-07-6-987/21 od 20.09.2022. godine sačinjen i uočila nepravilnosti u finansijskom izvještaju za 2020. godinu, a koji izvještaj je dostavljen žalitelju u skladu sa odredbom člana 14. stav 3. Zakona o finansiranju na izjašnjenje u roku od deset 10 dana kako bi dobrovoljno otklonio uočene nedostatke, ako su oni otklonjivi. Kako nedostatci nisu bili otklonjeni, to je Služba za reviziju sačinila Konačni izvještaj o pregledu Godišnjeg finansijskog izvještaja za 2020. godinu političke stranke Stranka za Bosnu i Hercegovinu broj: 03-07-6-987/21 od 06.10.2022. godine i u istom konstatovala da je pregledom godišnjeg finansijskog izvještaja utvrđeno da je politička stranka prekršila odredbe Zakona o finansiranju. To je bio razlog što je CIK BiH po službenoj dužnosti Zaključkom broj: 05-1-07-6​489/23 od 13.09.2023. godine, pokrenula postupak protiv navedene političke stranke zbog osnovane sumnje daje ova politička stranka u 2020. godini kršila odredbe Zakona o finansiranju, a koji zaključak je dostavljen žalitelju na davanje izjave.
Pravilno je prema shvatanju apelacionog vijeća CIK BiH cijenila izjašnjenje žalitelja od 03.10.2023. godine u kojem navodi da radi otežanog rada i komunikacije sa organizacionim dijelovima SBiH izazvane pandemijom Covid-19, ista nije potrebnu kompletnu dokumentaciju prikupila na vrijeme, kao i da je u navedenom periodu bila decentralizovana i nije imala kontrolu nad finansijskim poslovanjem nižih organizacionih dijelova, pa je dolazilo do odstupanja u prikazu finansijskih pokazatelja, odnosno da nije uspjela centralizovati vođenje finansijske dokumentacije i na taj način postupila po ranijim preporukama CIK BiH, na način da to nisu opravdavajući razlozi koji mogu uticati da se žalitelj oslobodi odgovornosti za učinjene finansijske prekršaje, odnosno da mu se utvrđena jedinstvena novčana kazna od 19.500,00 KM smanji, jer je Zakonom o finansiranju političkih stranaka jasno propisano koje su obaveze političkih stranaka i da se iste moraju poštavati. 
Osim toga, sam podnositelj žalbe u svojim navodima „da ostale prekršaje nije počinio sa namjerom, te da će nastojati da iste ne ponavlja u budućnosti" potvrđuje svjesnost učinjenih prekršaja.
U skladu sa odredbom člana 4. stav 1. Zakona o finansiranju političkih stranaka, propisano je da finansijska sredstva iz člana 3. stav 1. ovog zakona politička stranka može koristiti isključivo za ostvarivanje ciljeva utvrđenih svojim programom i statutom.
Takođe. shodno odredbama iz člana 5. stav 4. Zakona o finansiranju političkih stranaka, političke stranke dužne su voditi evidenciju o prijemu članarina i dobrovoljnih priloga, te izdavati potvrde o prijemu članarina i dobrovoljnih priloga, dok je odredbom člana 8. stav 1. tačka g) i e) Zakona o finansiranju političkih stranaka, propisano je da se finansiranje politička stranka zabranjuje g) sindikatima, udruženjima i drugim neprofitnim organizacijama koje se finansiranju javnim sredstvima bez obzira na iznos sredstava i e) neimenovanim, odnosno anonimnim donatorima, dok je stavom 4. istog člana propisano da privatna preduzeća koja su s organima izvršne vlasti na svim nivoima u BiH sklopila ugovor o javnoj nabavci usluga, ugovor o javnoj nabavci roba ili ugovor o javnoj nabavci radova u skladu s propisima o javnim nabavkama u BiH ne mogu finansijski pomagati političke stranke ako vrijednost ugovora u jednoj kalendarskoj godini prelazi iznos od 10.000,00 KM (deset hiljada konvertibilnih maraka).
Isto tako, u skladu sa članom 11. stav 1. Zakona o finansiranju, politička stranka je dužna voditi poslovne knjige i podnositi finansijske izvještaje na način koji je utvrđen zakonom i drugim propisima u skladu sa zakonom, te u skladu sa članom 12. stav 1. voditi evidenciju o svojim prihodima i rashodima i Centralnoj izbornoj komisiji BiH podnijeti finansijski izvještaj za svaku kalendarsku godinu (računovodstvenu godinu). Odredbom člana 12. stav 3. Zakona o finansiranju propisano je politička stranka podnosi poseban finansijski izvještaj za period izborne propagande na način kako je utvrđeno Izbornim zakonom Bosne i Hercegovine, dok je stavom 4. istog člana propisano da do 31.03. naredne godine, politička stranka podnosi finansijski izvještaj u obliku koji odobri Centralna izborna komisija BiH. Taj izvještaj sadrži podatke utvrđene Izbornim zakonom Bosne i Hercegovine. 
Pravilno je CIK BiH za utvrđene povrede Zakona o finansiranju političkih stranaka pojedinačno utvrdila za svaki prekršaj novčanu kaznu primjenom odredbe člana 19. navedenog zakona u rasponu koji je propisan (najniža kazna 500,00 KM, a najviša 10.000,00 KM). Utvrđene kazne su prema shvatanju apelacionog vijeća srazmjerne težini učinjenog prekršaja. 
Stoga nema osnova navod žalitelja da bi se navedena kazna trebala smaniti jer će se izrečenom novčanom kaznom postići svrha kažnjavanja. Prilikom odmjeravanja pojedinačnih kazni kao i odmjeravanje jedinstvene kazne, CIK BiH cijenila i olakšavajuće i otežavajuće okolnosti, pri tome posebno uzimajući u obzir ekonomsko stanje stranke, odnosno ostvareni prihod stranke prema podacima iz Godišnjeg finansijskog izvještaja za kalendarsku godinu u kojoj se vrši pregled u iznosu od 192.031.52 KM. Kao otežavajuću okolnost cijenjena je činjenica da je politička stranka do 2020. godine, prema odredbama Zakona o finansiranju već kažnjena 13 (trinaest) puta. 

Radi gore izloženog odlučeno žalba je odbijena kao neosnovana primjenom odredabe člana 81. stav 1. Zakona o upravnim sporovima Bosne i Hercegovine (Službeni glasnik BiH, broj 19/02, 88/07, 83/08 i 74/10).
                                                                                    

PREDSJEDNIK VIJEĆA

                                                                                                         S U D I J A

